
 
 

IZVJEŠTAJ O RADU UPRAVNOG ODBORA za 2019. GODINU 
 
SSR u BHRT-u je na dan 31.12. 2019. imao 488 članova, od toga 472 u radnom 
odnosu i 16 penzionera i zaposlenih po ugovoru o djelu. Broj članova se nije 
mnogo mijenjao u odnosu na 2018. godinu. 
 
UO SSR u BHRT-u je u 2019-toj godini održao 12 redovnih sjednica od toga 9 u 
novom sazivu UO od Izborne skupštine.  Evidentiran je 41 izostanak sa sjednica 
od čega 7 neopravdanih.                                        
Upravni Odbor SSR u BHRT-u je tradicionalno organizovao prigodan ispraćaj u 
penziju za članove SSR u BHRT-u. Za naše članove/penzionere koji su otišli u 
penziju zaključno sa 31.12.2018. godine izdvojeno je 150 KM po osobi. 
 
Menadžment je sindikatu uputio odgovor na dopis koji je upućen u vezi 
sistematizacije, u kojem stoji da se radi na reorganizaciji i da će postupiti po 
članu 94, konsultovati sindikat u vezi sistematizacije i pravilnika o platama. Na 
osnovu toga je sindikat poslao upit pravnom zastupniku da li je poslodavac, 
odnosno BHRT dužan konsultovati reprezentativni sindikat kada donosi 
Pravilnik o unutrašnjoj organizaciji? Pravni zastupnik Sindikata je dostavio 
odgovor da se reprezentativni sindikat mora konsultovati po tom pitanju. 
 
Sindikat je od menadžmenta dobio kompletiran materijal (radna verzija), vezano 
za rad na novoj organizaciji BHRT-a, prijedlog pravilnika o unutrašnjoj 
organizaciji. Rukovodstvo sindikata je reagovalo i kontaktiralo menadžment, pa 
su održana dva sastanka i to sa pomoćnicom za razvoj i sa generalnim 
direktorom. Postavljena su pitanja vezana za organizacione cjeline koje su na 
preispitivanju. Također od menadžmenta smo informisani, na naš upit, da UO 
BHRT-a nije usvojio ovaj akt, te da je ovo prvi draft (radna verzija) ovog 
pravilnika, na kojem će se još raditi, odnosno koji će se dorađivati. 
 
UO sindikata je usvojio zaključak da se održi sastanak predstavnika radnih 
jedinica koje su „na preispitivanju“ sa generalnim direktorom i nakon toga da se 
pošalje svim povjerenicima podružnica mišljenja UO Sindikata na radnu verziju 
prijedloga o organizaciji kao i sav materijal koji je upućen UO Sindikata od 
strane menadžmenta. Menadžment je informisao sindikat da se sa ovim 
prijedlogom ide na to da se objedine pojedine organizacije i da cilj menadžmenta 
nije da bilo kojeg uposlenika ostavi bez posla, jer je prijedlog o preispitivanju 
pojedinih organizacija urađen po posljednjem revizorskom izvještaju.  
Svi prijedlozi o preraspodjeli poslova će se uraditi u skladu sa kvalifikacijama 
radnika, ako uopšte dođe do toga. Sindikat će biti blagovremeno obavješten o 
svim daljnjim aktivnostima po ovom pitanju. 
 



 
 
13.03.2019.godine održan sastanak sa pomoćnicom za razvoj Dženitom 
Jusufbegović na kojem se razgovaralo o problemu vozača na terenima tj. 
motanju kablova na reportažnim kolima.  
Prijedlog menadžmenta kolegama vozačima je bio da im se odobri stimulacija u 
iznosu do 20% od ličnog dohotka, a najmanje 50 KM za rad na reportažnim 
kolima. Ponuđena je opcija da svaki vozač dobije isti iznos ili po učinku, 
odnosno po broju terena na kraju mjeseca. Dogovoreno je da predstavnici 
vozača obavijeste menadžment i sindikat da li im je to prihvatljivo, kao rješenje 
ovog problema. Odgovor Voznog parka sindikat nikada nije dobio.  
 
10. aprila delegacija Samostalnog sindikata radnika u BHRT-u položila je 
cvijeće na spomen ploču ubijenim radnicima u prizemlju RTV Doma. 

Upućen je dopis menadžmentu o povećanju toplog obroka obzirom na 
finansijsko i socijalno stanje radnika u BHRT-u kao i cijenama u restoranu 
društvene ishrane u RTV domu. 

U vezi odluke Vijeća ministara za topli obrok kao i visine dnevnice za put 
upućen je dopis advokatu sindikata. U odgovoru advokata stoji: „Navedena 
odluka o toplom obroku se odnosi na zaposlene u institucijama BiH koje se 
finansiraju iz Budžeta Bosne i Hercegovine a Vaš servis se ne finansira iz 
Budžeta.  Međutim, ukoliko je u Pravilniku o radu ili u Pravilniku o plaćama 
Vašeg servisa određeno da će se visina naknade za ishranu određivati u skladu 
sa visinom naknade za ishranu za zaposlene u institucijama BiH ili na osnovu 
odluke za ove zaposlenike, onda se možete pozvati na pravilnik. Uredbom o 
naknadama troškova  za službena  putovanja („Službene novine Federacije 
BiH“, broj: 44/16) određena je visina dnevnica za službena putavnja u zemlji i 
inostranstvu (član 5.). U skladu sa ovom uredbom visina dnevnice iznosi 25,00 
KM za službena putovanja u zemlji, a za inostranstvo posebno je određena 
visina za svaku zemlju. Vlada Federacije Bosne i Hercegovine nije još objavila 
izmjene ili dopune navedene uredbe kojim bi se povećala visina dnevnica za 
službena putovanja, te ukoliko ih poveća tim aktom će ih povećati.“                    
Uvidom u Pravilnik o platama i naknadama BHRT-a je utvrđeno da se odredbe 
vezane za visinu naknade za ishranu ne određuju u skladu sa visinom naknade za 
ishranu za zaposlene u institucijama BiH ili na osnovu odluke za ove 
zaposlenike. 

Održan je sastanak sindikata sa predstavnicima banke na osnovu upita koji je 
upučen menadžmentu za ukupan kreditni rejting radnika, nemogućnost 
podizanja kredita i da se radnici BHRT-a vrate na A kategoriju. Predstavanici 
Unicredit banke su informisali sindikat da uposlenici BHRT-a kod Unicredit 
banke ponovno mogu aplicirati za odobrenje kredita bez sudužnika. Jedini 
kriterij je individualna kreditna sposobnosti i kreditna historija. Svi uposlenici 



mogu ponovno aplicirati za dobijanje kreditnih kartica kao i odobravanje limita 
do 5 ličnih dohodaka.  
 
Na Konstituirajućoj sjednici UO SSR u BHRT-u za potpredsjednike sindikata 
jednoglasno su imenovani Neda Tadić i Džemal Kahrica. Za izvršnog sekretara 
jednoglasno je imenovan Elvis Čengić. Upravni odbor je jednoglasno donio 
odluke o imenovanju komisija i to: 
-Komisija za dodjelu finansijske pomoći: Mubera Herac predsjednica, Rifat 
Kukić član i Mustafa Baručija član. 
-Komisija za dodjelu pravne pomoći: Edis Fočo predsjednik, Nihad Arnautović 
član, Ekrem Agić član   
 
Zahtjev sindikata za povećanje toplog obroka je odbijen zbog nedostatka i 
umanjenja sredstava (350 hiljada je umanjena taksa za prva tri mjeseca u odnosu 
na prošlu godinu). 
 
Sindikat je dobio odgovor od Ministrastva zdravstva KS u kojem se kaže da će 
radnici RTV Doma moći obavljati specijalističke preglede u Zavodu za 
zdravstvenu zaštitu radnika u saobraćaju, a da taj zavod  ne može vršiti usluge 
primarne zdravstvene zaštite, što implicira da bi ambulanta u RTV Domu 
prestala sa radom. Upućen je  dopis sa sindikatom RTVFBIH prema premijeru i 
ministrici zdravstva, postavljeno je zastupničko pitanje na Skupštini KS a koje je 
pripremio sindikat. Sindikat je također povodom ovog problema kontaktirao i 
nekoliko zastupnika u Skupštini KS, koji su se ponudili da pomognu kada je 
ovaj problem u pitanju.  
 
Na osnovu člana 8 Statuta Samostalnog sindikata radnika u BHRT-u, UO 
Samostalnog sindikata radnika u BHRT-u je na 51. sjednici koja je održana 
21.02.2019. godine,donio odluku da se svakoj članici SSR u BHRT-u za 8.mart 
dodijeli bon u vrijednosti 30 KM. 

Menadžment je dostavio sindikatu i prijedlog pravilnika o napredovanju i samim 
tim kompletirao prijedloge pravilnika koje je sindikat tražio. Rukovodstvo 
sindikata je pripremilo primjedbe na pravilnike o napredovanju i ocjenjivanju 
koje su dostavljene svim članovima UO sindikata na sjednici te je predložilo da 
se isti dostave svim podružnicama na razmatranje kako bi UO dobio mišljenje 
svih. Nakon obavljenih sastanaka podružnica, sindikat je kompletirao zajedničke 
primjedbe na Pravilnike o ocjenjivanju i napredovanju i uputio menadžmentu. 

23.06.2019. godine u Dejčićima je organiziran izlet za sve članove za čiju 
organizaciju je potrošeno ukupno 3117,61 KM a od toga za svrhu organizacije 
sindikalnog izleta BHRT je donirao 2000,00 KM. Troškovi sindikata su samim 
tim bili 1117,61 KM. 
 
 



 
 
Prema informaciji koju je sindikat dobio od menadžmenta na sastanku sa 
predstavnicima Podružnice RTV Produkcije radi se na izradi nove 
sistematizacije, a ne postoji mogućnost povećanja dnevnica za službeni put, jer 
je to u skladu sa zakonom. 
Tender za nabavku HTZ opreme je oboren i raspisan je novi. Kada su u pitanju 
tereni, rečeno je da će se sa producentima rješiti problem usklađivanja dnevnica 
za put radija i televizije kao i noćenja na samim terenima. Menadžment je tražio 
da se pošalje e-mail sa zahtjevima sindikata kada su u pitanju uslovi rada na 
terenima, kako bi se poslalo svim savezima da se u ugovorima koji se sklapaju 
sa BHRT-om nalaže da se obezbjede adekvatni uslovi za rad ekipa na terenima. 
Sindikat je postavio pitanje i ispravnosti opreme koja se zadužuje prije samog 
odlaska na terene, tražio tehnološke standarde u kompletnoj proizvodnji 
programa, zbog velikih problema sa kojim se ljudi susreću nakon realizacije i 
snimanja, istaknut je  problem stolica za sve uposlenike i predloženo je da se 
napravi analiza unutar cijele kuće kada je ovaj problem u pitanju. 
 
UO Sindikata je jednoglasno usvojio odluku o nacrtu prijedloga kolektivnog 
ugovora. Nakon što se dobilo mišljenje advokata sindikata, prijedlog 
Kolektivnog ugovora upućen je podružnicama na javnu raspravu kako bi 
Podružnice dostavile svoje primjedbe. Podružnica PEP-a je dostavila primjedbe 
na članove 7 i 51 Priloga 1, nacrta kolektivnog ugovora,  dok je Podružnica RTV 
Produkcija uputila primjedbu na stav 1 člana 30 . nacrta kolektivnog ugovora. 
Podružnica Imovine je uputila primjedbe na članove 9,40,43,45,46  nacrta 
kolektivnog ugovora; na članove 4,7, 23, 26, 28, 35-38. (G.O) i 50 Priloga 1 
nacrta kolektivnog ugovora; na članove 27 i 36 Priloga 2 nacrta kolektivnog 
ugovora i na član 7 Priloga 4A nacrta kolektivnog ugovora. Sindikat je na 
osnovu primjedbi iz podružnica (koje su usvojene) usvojio prijedlog kolektivnog 
ugovora za uposlenike BHRT-a koji će se predati menadžmentu u skladu sa 
zakonom.  
 
Obzirom da menadžment nije održao sastanke sa podružnicama koje su dostavile 
svoje zahtjeve, kolegij je dogovorio da se na sastanku sa menadžmentom iznesu 
svi problemi koje su podružnice dostavile za sastanke sa menadžmentom kako bi 
se pokušali rješiti nagomilani problemi radnika BHRT-a. 
Dostavljene su primjedbe o pravilnicima o napredovanju i nagrađivanju. 
Dostavljen je zahtjev za izradu tehničkih standarda BHRT-a. 
Dostavljen je zahtjev za dostavljanje prosjeka plata za 2018 i 2019. 
Menadžment je informisao sindikat da se oprema za rad (PEP – Odjel FM i AM 
mreža) ne može nabaviti izvan tendera. Kada su u pitanju reportažna kola, 
završavaju se Turska reportažna kola koja su u SD formatu, dok će u Ampex 
kola biti uloženo 150.000 KM. Kada su u pitanju tzv. “zakovani koeficijenti”, 
sindikat je dobio odgovor da se čeka sistematizacija.  
 



 
 
Postavljeno je pitanje menadžmentu koji je razlog pada naplate takse i odgovor 
je da ne znaju, te da je vjerovatno u pitanju gubitak prenosa određenih sportskih 
manifestacija. Postavljeno je pitanje za naše sadržaje na YouTube-u i sličnim 
servisima, rečeno nam je da se prate objavljene sadržaje na portalima. 
Postavljeno je pitanje parkinga za uposlenike BHRT-a i na zahtjev sindikata 
ovaj problem će biti rješen u narednom periodu. 
Raspisan je i tender za stolice. Kada je u pitanju MP trenutno nije moguć prijem 
novih radnika. Sindikat je dobio informaciju da se sa FTV razmatra preuređenje 
ulaza odnosno recepcije RTV Doma.  
Sindikat je izrazio zabrinutost za sigurnost i obezbjeđenje tokom organizacije 
party-ja koji se održavaju u RTV Domu u organizaciji trećih lica koja u tu svrhu 
angažuju privatno osiguranje istih. 
 
Povrat sredstava od Adriatic osiguranja sa kojim sindikat ima ugovor o saradnji 
za registraciju vozila za članove sindikata na rate iznosi za 2019. godinu 1434,95 
KM i isti je uplaćen na račun sindikata. 
UO Sindikata je jednoglasno usvojio Odluku o organizovanju Novogodišnjih 
priredbi sa paketićima za djecu članova sindikata u Sarajevu i Banjaluci u 
ukupnom iznosu od 4108,95 KM. 
UO sindikata je jednoglasno usvojio Odluku o utrošku sredstava za kupovinu 
promotivnog materijala (kalendara, olovaka i upaljača) za svakog člana sindikata 
u iznosu od 1916,45KM. 
 
Samostalni sindikat radnika u BHRT-u je za liječenje svojih članova u 2019-toj 
godini izdvojio ukupno 18150 KM a na osnovu Pravilnika o dodjeli finansijske 
pomoći članovima sindikata. Svakom članu Sindikata je za rođenje djeteta 
izdvojeno po 200 KM. Za rođenje djece izdvojeno je ukupno po 1600 KM. 
UO je jednoglasno usvojio Odluku o organizaciji ispraćaja članova sindikata u 
penziju prema kojoj su svakom članu Sindikata koji je otišao u penziju u 2019-
toj godini odobrena sredstva u iznosu od 200 KM. 
Tokom godine preko svojih članova, kroz rad povjereništava Podružnica, 
oglašavanjem u RTV Domu, te putem mailova i web stranice, UO Sindikata je 
nastojao informisati članstvo o svim aktivnostima Sindikata. 
 
 

 
 

                                                                                    Upravni odbor 
Samostalnog sindikata radnika u BHRT-u 


